
 

 

Akka Kadhannuuf Waamicha Ergamoota Sadanii  

GUYYAA 5 — AKKAATAA JIREENYAAN KAN ABBOOMAMANI FI 

KADHANNAA  
 

“akka fedha isaatti yoo isa kadhanne inni nuuf hin dhaga’a, akka kanaatti isa in amananna. Kadhata keenya 

akka inni nuuf dhaga’u yoo beekne, waan kadhatne akka isa biraa argannuuttis inbeekna.”– 1 Yoha 5:14, 15 

Inni Humna Qabeessa Garuu Nuti Humna Hin Qabnu  

Ergaan ergamoota sadanii gara jireenya abboomamuutti nu waamu. Ergaan ergamaa isa duraa “yeroon firdii 

waaqayyoo dhiyaatee waan jiruuf waaqayyoon soda dha ulfinas kennaafii” jedha. Mul. 14:7. Macaafni kakuu 

haaraa afan warra Grikiitiin barreeffame jechi sodaadhaa jedhu heertuu kana keessatti dhimmi itti ba’amee 

kabaja, ulfina, ykn safuu tti hiikama. kun waaqayyoof amanamoota ta’anii fedha isaatiif sammuu ofii isaaf 

abboomamuutti olguddisuu jechuu dha. Namni oggeesi sun bifa Kanaan ibsee kaa’a “waaqayyoon sodaadhu, 

abboommii isaas eegi, kun nama hundumaa irraa inbarbaadama, xumurri dubbii dhageenye hundumaas isa 

kana. Waaqayyo hojii hundumaa gaarii ta’uus hamaa ta’uus wanta dhoksaatti hojjetamu hundumaafuu firdii 

inkenna.”  (Lallaba 12:13, 14).  

Abboommii waaqayyoo eeguudhaaf yeroo yaadnu dadhabbii keenya, kufaatiikeenya fi keessa keenyatti lubbuu 

keenyaaf waan barbaannu hojjechuu dadhabuu keenya itti yaaduun baayyee salphaa dha. Yeroo baayyee waan 

sirrii hojjechuu ni feena garuu fedha kenya sana raawwachuuf jabaachuu dadhabna.  Ergama pha’uloosii wajjin 

“waanan dhimmi baasu hin hubadhu, ani waanan jibbun hojjedha malee, waanan jaalladhu hin hojjedhu.”  

(Rome 7:15). Danqaa kanaaf furmaati pha’uloos qabu maal turee? Xumura boqonnichaatti gaaffii akkas jedhu 

gaafata, “ana nama gadadamaa foon isa gara du’aatti nageessu kana harkaa eenyutu nabaasa? Karaa gooftaa 

keenya Yasuus kiristoos waaqayyoof galatni hata’u! akka kanatti ani ofiikootii yaada garaa kootiin seera 

waaqayyoof nan hojjedha, namummaa koo isa fooniitiin garuu seera cubbuuf nan hojjedha”. (Roome 7:24, 25). 

Rakkoo wal itti fufiinsaan kufuutiif, qalbii diddiratanii ammas deebi’anii kufuutiif furmaati ni jira. Pha’uloos 

furmaati isaa Yasuus bira jira jedha. Nuti dadhaboota inni garuu jabaadha. Nuti dadhaboota inni garuu 

hundumaa danda’a. nuti humna hin qabnu inni garu humnaqabeessa. Ellen White bara 1897 barreeffama 

miidhagaa barreessite sana keessatti akka gaariitti ibsiteetti.  

 

“abdiin mo’icha keenya waraansa seexanaa wal itti fufiinsaan mormuu ta’uu isaa fakkenyummaan kiristoos nu 

agarsiisa. Mormii sana keessatti inni diina lubbuu qooda keenya mo’ate qorumsicha darbe humni seexanaa 

sanyii namaa irratti hammam akka ta’e ni beeka. Akka injifannootti, inni mirga mo’icha isaa nuuf kenneera, 

kanaaf qabsoo keenya keessatti qorumsa seexanaan mormuuf, dadhabbii keenya jabina isaa waliin hiriirsuun, 

duwwummaa keenya jabina isaa waliin tokko gochuuf akka dandeenyutti carraa mo’icha isaa nuuf laateera. 

Humna jabina isaatiin, qormaata jabaa jalatti, maqaa isaa isa hundumaa danda’uun damdamannee akkuma inni 

mo’e nutis mo’uu dandeenya”  (Signs of the Times, May 27, 1897)...  

Mo’icha Isaa Gaafachuu   

Dadhabbii keenya dhiifnee yeroo humna kiristoos irratti xiyyeeffanu jireenya kiristaanummaa keessatti warra 

mo’an taana, kadhannaatti akuma seenneen abdii 1 Yoh. 5:14,15 irratti barreeffame “akka fedha isaatti yoo isa 

kadhanne inni nuuf hin dhaga’a, akka kanaatti isa in amananna. Kadhata keenya akka inni nuuf dhaga’u 

yoo beekne, waan kadhatne akka isa biraa argannuuttis inbeekna.” Akkuma abdii kana amantiidhaan 

gaafachaa jiruun, lammata deebii isaatiif qophaa’aa utuu jirruu, Yasuus waan dinqisiisaa hojjetee jireenya 

hafuuraa akka jiraanuuf ingodha. 

 

Yeroo Kadhannaa (Daqiiqaa 30-45) 

 

Heertuu Sagalee Waaqaa Ittiin Kadhatan – Lallaba12:13, 14 

“waaqayyoon sodaadhu, abboommii isaas eegi, kun nama hundumaa irraa inbarbaadama, xumurri dubbii 

dhageenye hundumaas isa kana. Waaqayyo hojii hundumaa gaarii ta’uus hamaa ta’uus wanta dhoksaatti 

hojjetamu hundumaafuu firdii inkenna.”  (Lallaba 12:13, 14).  

 

 “Waaqayyoon Sodaadhaa” 

Yaa Goftaa,ati waaqa uumaa akka taate inamanna, jabaa, humna qabeessa hundumaa irra caalu, hundumaa 

irra kan beektu, dha. Ati yaadha dhala namaa ishee murtooftuu gararraa dha, ati nama baayyee nu jaallattuu 

fi nutti siqu caalaatti baayyee nutti siqxa. Guddummaan kee nuajaa’ibsiisa, jireenya keenyaan si waaqeffachuu 

fi si kabajuun hawwii keenya.  

 

“Abboommii Isaa Eegi” 

Yaa waaqayyo, jaalala kee wajjin hariiroo akka qabaannuuf abboomii kee nu keessatti eeguuf haboo hin 

qabduu. Yasuus duwwaatu nu gargaaruu danda’a. fedha kee raawwachuu nihawwina, amanamoota ta’uufis, 

garuu immoo xinnoo kufnee argamna. Yasuus mo’icha jireenya keenyaaf kennuu isaatiif gallanni kan isaati. 



 

Harka isaa isa amanamaa tti akka oflaannuuf yaa Yasuus jireenya keenya keessatti nufaana akka jiraatuuf 

sigaafanna.  

 

“Iciita Gaariis Ta’e Hamaa Hundumaa” 

Ya Abbaakoo, siduraa wanti dhokatu tokko akka hin jirre hubadheera, garaa koo ni beekta, bu’aa ba’ii koo 

hundumaas ni hubatta. Naannoo addunyaa kanatti wantoota ta’an hundumasaa ni beekta. Singalateeffadha, 

maali iyyuu ta’ee waa yoo natti dhaga’ame, yaadni ati anaaf qabdu jaalalaa fi ayyaana, waanan Yasuus 

keessa ta’eef firdii dhufu sodaachuu hin qabu. 

Gaaffii Kadhannaa Dabalataa 

Galataa fi hooqubaa: gaarummaa waaqayyoof, eebba isaa isa daarii hin qabneef galateefadhaa.  

Cubbuu himachuu: daqiiqaa muraasa dhuunfaatiin cubbuu isaanii akka himatan fi cubbuu sana dhiisuusaatiif 

waaqayyoon galteeffadhu.  

Qajeelfama: rakkoo yeroo Sanaa fi murtoowwan garaa garaatiif waaqayyoon ogummaa kadhadhu.  

Waldaa keenya: fedhii naannoolee fi addunyaatiif kadhadhu, (waraqaa xiqqoo gaaffii kadhannaa qabu 

qopheessi)  

Gaaffii xixiqqaa: gaaffii amantootaa,kan maatii, fi ollaatiif kadhadhu.  

Dhaggeeffadhuutii deebii kenni: sagalee deebii waaqayyoo dhaggeeffadhuutii galataa fi faarfannadhaan 

deebisi.  

Faarfannaa Filatame  

Faarfannaa galataa waldaa adventistii guyyaa torbaffaa: humna dhiigicha keessaa (#294); si wajinan deema 

(#554); karaa kee ishee qalloo irra deemi (#567); ani hunda isaa sittan kenne (#309); karaa koo hundumaattuu 

fayyisaan koo nageggeessa (#516); waa iyuu nu gidduu hin jiru (#322); qula’uuf yeroo fudhadhu (#500); jalalli 

baayyeen siif (#458) 

 

 

 

 

 


